
Макала шайлоо укугундагы актуалдуу темалардын 
бирине арналган. Автор ата мекендик илимпоздордун 
эмгектерине таянып, Кыргызстандагы шайлоо тутумун 
өркүндөтүүнүн кээ бир жагдайларын изилдөөгө 
аракеттенген. Көйгөлүү болгон маселелерге жооп табууда, 
шайлоо тутуму эл шайлаган Жогорку Кенештин өз эли 
алдында жоопкерчилигинин механизмин иштелип чыгышы, 
ошондой эле парламентке таза, тажрыйбага жана кесипкөй 
компетенцияларга ээ, өз жарандык позициясын билдирүүгө 
дараметтүү депутаттардын келиши керектиги баса 
белгиленет. Ошентип, автордун пикиринде, 
республикабыздагы жаңы аралаш шайлоо тутуму – мезгил 
талабы, себеби анда саясий плюрализмдин башкы эреже-
леринин аткарылышы жогорку орунга коюлган. Заманбап 
керектелүүчү техникалык жабдуулардын жардамы менен 
шайлоо күнү ар бир аймактык шайлоо комиссиясы добуш бе-
рилген маалыматты борбордук серверге жөнөтүп туруу, 
БШК гана эмес, каалоочулардын бардыгы он-лайн режиминде 
ар бир аймактык шайлоо тилкеси боюнча маалымат алуу 
мүмкүндүгү – шайлоонун таза өтүшүнө чоң өбөлгө түзөөрү 
автор тарабынан баса белгиленген. 

Негизги сөздөр: шайлоо укугу, шайлоо тутуму, өркүндө-
түү, саясий плюрализм, кесипкөй компетенциялар, шайлоо ко-
миссиясы, заманбап техника, жабдуулар, маалымат, борбор-
дук сервер. 

Статья посвящена одной из самых важных тем в изби-
рательном праве. Автор пытается изучить некоторые аспек-
ты совершенствования избирательной системы в 
Кыргызстане, опираясь на работы отечественных ученых. 
Чтобы найти ответы на эти проблемы, избирательная 
система должна разработать механизм подотчетности 
избранного Жогорку Кенеша своему народу, а также наличие 
в парламенте чистых, опытных и профессиональных 
депутатов, способных выразить свою гражданскую позицию. 
Таким образом, по мнению автора, новая смешанная 
избирательная система в республике – это вопрос времени, 
поскольку она выражает реализацию основных принципов 
политического плюрализма. Автор подчеркивает, что с 
помощью современного технического оборудования каждая 
территориальная избирательная комиссия сможет 
отправлять информацию о голосовании на центральный 
сервер в день выборов, и не только ЦИК, но каждый интере-
сующий в режиме онлайн может получать информацию на 
каждом избирательном участке.  

Ключевые слова: избирательное право, избирательная 
система, улучшение, политический плюрализм, профессио-
нальные компетенции, избирательная комиссия, современная 
техника, оборудование, информация, центральный сервер.  

The article is devoted to one of the most important topics in 

electoral law. The author tries to study some aspects of improving 

the electoral system in Kyrgyzstan, based on the work of domestic 

scientists. To find answers to these problems, the electoral system 

must develop a mechanism for the accountability of the elected 

Jogorku Kenesh to its people, as well as the presence in parliament 

of clean, experienced and professional deputies who are able to 

express their civic position. Thus, according to the author, the new 

mixed electoral system in the republic is a matter of time, since it 

expresses the implementation of the basic principles of political 

pluralism. The author emphasizes that with the help of modern 

technical equipment, each territorial election commission will be 

able to send information about voting to a central server on 

election day, and not only the CEC, but everyone who is interested 

can receive information online at each polling station.  

Key words: electoral law, electoral system, improvement, 

political pluralism, professional competencies, election commis-

sion, modern technology, equipment, information, central server. 

Баардыгыбызга маалым, Кыргызстанда 

демократиялык, укуктук мамлекетти заманбап 

өнүккөн шайлоо укугу институттары болмоюнча 

куруу мүмкүн эмес. Себеби укуктук мамлекетти 

түзүүнүн максаты – жарандардын конституциялык 

укуктарын жана эркиндиктерин камсыздоо 

эсептелинет. Экономикалык жана саясий 

реформалар, кыргыз коомунун жана мамлекетинин 

түпкүлүктүү өзгөрүлүшү мамлекеттүүлүктүн жана 

жарандык коомду түптөөнүн бир канча көйгөйлөрүн 

чечет. Так ошондуктан шайлоо укугу институту 

демократиянын башкы элементи катары учурдагы 

мамлекеттүүлүктө демократиялык өнүгүүнүн негизи, 

анда шайлоолор – эң маанилүү. 

Шайлоолор – элдик суверенитетти ишке ашы-

руунун, коомдук ой-пикирди калыптандыруу жана 

билдирүүнүн мамлекеттик механизмдин иштешинин 

жана туруктуулукту камсыздоонун башкы куралы. 

КРдин Башкы мыйзамында көрсөтүлгөндөй, эл – бул 

суверенитеттин жана мамлекеттик бийликтин 

жалгыз булагы [1]. 

Окумуштуу У.О. Аманалиевдин пикири 

боюнча, көп жылдар бою Кыргызстандагы шайлоо 

тутуму эл өкүлдөрүнүн жоопкерчилигине жол ачкан. 

Мисалы, саясий партиянын тизмесине депутат 

шайлоо программа менен макул болгондо гана, 

тизмеге киргизилет, партиядан мандатка ээ өз өкүлүн 

чыгаруу жана аны парламентте калтыруу 

шайлоочулардын ишенимин эске албоо менен 

барабар. Мындай жагдайда партия же партиядан 

чыгарылган бирок дагы деле парламентке мүчө 

болгон эл өкүлү, алгач элдин эмес, өз кызык-

чылыктарын коргоого аракет кылат. Демек, натый-

жада депутаттык мандатка ээ эл өкүлү шайлоочу-

лардын алдында жоопкерчиликти сезбейт [8]. 

Бүгүнкү күнү колдонуунун алдында турган 

шайлоо тутуму теңдик, адилеттүүлүк принциптерге 

жана натыйжалуу бийликке умтулууда алдыңкы 

юридикалык ой-жүгүртүүнү өнүктүрүүгө өбөлгө 

түзмөкчү. Анткени бул тутум пропорционалдык 

(Кыргыз Республикасында Жогорку Кенештин IV, V, 

VI чакырылыштарынын депутаттары жалпы 

республикалык шайлоо округунун партиялык 

тизменин негизинде мандаттуу болушкан) жана 

мажоритардык тутумдун (Англия, АКШ, Франция, 

Япония, Индияда ж.б. өлкөлөрдө колдонулат) 

артыкчылыктарын өзүнө камтыйт, алардын 

жетишпеген жактарын жоюуга жол берет. 

Адистердин пикиринде, азыркы шайлоо тутуму пар-

ламентке чынчыл инсандардын келишине көбүрөөк 

мүмкүндүк түзөт, алар таза иштеп, тажрыйбага жана 

кесипкөй компетенцияларга ээ, өз жарандык 

позициясын билдирүүгө дараметтүү [8]. 

Жаңы шайлоо тутуму эл шайлаган Жогорку 

Кенештин өз эли алдында жоопкерчиликтин 

механизмин аныктайт. 2008-жылы кабыл алынган 

«Кыргыз Республикасынын Жогорку Кенешинин 

депутаттарынын статусу жөнүндө» Кыргыз 

Республикасынын мыйзамынын 7-б. депутаттын 

шайлоочулар менен байланышта болуп, алардын 

арыз-муунун карайт укуктук ченем белгиленген. 

Бирок ошол эле учурда бул жерде эл алдында 

депутаттын жоопкерчилиги – отчет берүү аркылуу 

механизмдери каралган эмес. Демек, депутаттар 

менен электораттын ортосундагы түз байланыш эске 

алынган эмес. Ал эми аралаш шайлоо тутуму – 

мезгилдин талабы. Мында демократиялык 

мамлекетте саясий плюрализмдин башкы эрежелери, 

принциптеринин аткарылышы милдеттүү. 

Эл шайлаган ар бир депутат саясий партиянын 

кызыкчылыгын эмес, өзүнө элдин жүгүн алып көтө-

рүшү керек. Аралаш шайлоо тутуму, мисалы немец 

парламентинде - Бундестагта, Россияда – Мамлекет-

тик Думада колдонулат.  

Жогорку Кенештин башкы милдети – мыйзам-

дарды кабыл алуу, мыйзамдардын сапаты жогору 

болсо, калктын социалдык-экономикалык, рухий 

өнүгүүсүнө обөлгө түзүлөөрү шексиз. Ошондуктан 

Кыргызстанда шайлоо тутумунун кандай модели ке-

ректиги, республиканын шайлоо тутумун кандайча 

өнүктүрүүгө мүмкүн деген маселе юристтер, саясат-

чылар, саясат таануучулар, журналисттер, социолог-

тор жана башка гуманитардык кесиптердин өкүлдөрү 

үчүн акыркы 15 жылда кызыгууну жаратты. 

Кыргызстанда шайлоо тутумун иликтөө – бул 

өтө керектуу, практикалык жана назарий жактан маа-

нилүү милдет. Учурдагы Кыргызстанда калыптанган 

укукта жана укуктук аң-сезимдеги өзгөрүүлөр, жаны 

шайлоо тутуму аркылуу жаңы конституциялык түзү-

лүш, постсоветтик мейкиндикте конституционализм-

дин түзүмү каралуучу теманын зарылдыгын айгине-

лейт. Калктын иш жүзүндө мамлекеттик бийликке 

катышуу денгээли – демократиялык өнүгүүнүн 

негизги көрсөткүчү. 

Изилдөөчүлөрдүн пикиринде, 1991-ж. тарта көз 

карандысыз, суверендүү КРдин түзүлүшү менен 

шайлоо тутумдун өнүгүшүндө жалпы тааныган 

демократиялык принциптерге негизделген жана 

Кыргызстандык өзгөчөлүктөрүн чагылдырган 

сапаттык жактан такыр жаңы мезгил башталган [7, 

9]. 

КРдин Конституциясынын негизинде азыркы 

шайлоо тутуму саясий плюрализмдин 

принциптерине таянып, ал шайлоочулардын реалдуу 

ыхтиярынын куралы, республикада демократиялык 

саясий режимди камсыздоонун маанилүү фактору. 

КРдин мыйзам чыгаруу базасы өзгөрүп, толук-

талып жана жалпы демократиялык принциптерди 

эске алуу менен өнүккөн, өлкөбүздүн өзгөчө 

шарттарын толугураак чагылдырган. КРдин шайлоо 

тутумун өркүндөтүүнү шайлоо комиссиялардын 

статусун тагыраак аныктоо багытында, 

шайлоочулардын учетунун иреттелиши (айрыкча 

алыскы жана шарты катаал аймактардагы), 

депутаттыкка талапкерлер жөнүндө негизсиз 

маалыматтарды берүү фактыларды болтурбоо, 

шайлоо жараяндын жүрүшүнө каржылык көзөмөл-

дүн формаларын, усулдарын жакшыртуу керек. 

Албетте, КРдин шайлоо тутумун өркүндөтүүдө 

топтолгон тарыхый тажрыйбаны иликтөө жана жал-

пылаштыруу маанилүү, анткени ошондо гана мамле-

кет пайда болгонго чейинки мезгилден баштап шай-

лоонун алгачкы формаларынан советтик доорго чей-

ин, советтик мезгилдеги Кыргызстандын шайлоо 

укугунун эволюциясынын тарыхый жараянын терең 

иликтенилиши мүмкүн. 

Дүйнөлүк тажрыйба далилдегендей, демокра-

тиялык өлкөдө мамлекеттик органдардын натыйжа-

луулугу жана туруктуулугу шайлануучу 

органдардын легитимдүүлүгүнө көз каранды, себеби 

ал органдарга өлкөнү башкаруу шайлоо аркылуу 

ишеним көрсөтүлөт. 

Шайлоолор коомдук ой-пикирди чагылдырат. 

Албетте, таза, адилеттүү жана атааңдаштык шайлоо-

лор өткөрүлсө, Борбордук шайлоо комиссиясы 

(БШК) жана жалпы мамлекеттик бийлик органдары 

шайлоочулардын, эл аралык коомчулуктун бийик 

ишеним баасына арзыйт.  

Илимпоздордун айтымында, мамлекеттик жана 

өзүн-өзү башкаруу органдардын таза жана айкын 

шайлоонун негизи үчүн эффективдүү, так жана анык 

мыйзамдар керектелет [10]. Аларда эл аралык жана 

улуттук тажрыйбаны эске алуу менен жарандардын 

шайлоо укуктары толук камсыздалышы зарыл. Бү-

гүнкү күнү КРдин шайлоо тутуму өнүгүүнүн жаңы 

тепкичинде, анткени жаңы шайлоо модели практика-

дан, 2021-ж. 28-ноябрында өтүү астында. КРди 

парламенти 90 депутаттан турат, анын ичинен 54 

мандат пропорционалдык тутум боюнча (б.а. саясий 

партиялардын талапкерлеринин арасында) 

бөлүштүрүлөт жана 36 депутат бир мандаттуу 

округдар боюнча мажоритардык тутум боюнча 

шайланат. 

Буга чейинки тажрыйбага ылайык, мамлекет 

жана коом таза, ачык, адилеттүү, атааңдаштык 

шайлоолордун өткөрүлүшүнө аракет жасагандыгын, 

мисалы, 2015-ж. КРдин Жогорку Кенешине, 2016-ж. 

референдум, 2017-ж. КРдин Президентинин шайлоо-

лору көрсөтөт. Жаңыдан киргизилген технологиялар 

добуш берүүнүн фальсификациялоо усулдарын 

жоюуга бөгөт койгон. Шайлоо аяктагандан кийин 

эки сааттын ичинде 95 пайызга чейин натыйжа 

белгилүү болгон. 2017-ж. КРдин Президенттин 

шайлоо добуш берүү жараянына шайлоочулардын 

ишеними жогорулашын билдирген. 2015-ж. баштап 

ар бир шайлоолордон кийин байкоочулардын сын-

пикирлери, отчетторунда орун алган жетишпеген 

жактарга талдоо жүргүзүлгөн. Мыйзам чыгаруу, 

уюштуруучулук жана техникалык мүнөздөгү чаралар 

өткөрүлгөн. 

Окумуштуулардын пикиринде, КРде шайлоо ту-

тумунда чоң жетишкендиктер менен бирге, шайлоо 

жараянында алгач анын катышуучулары ортосунда 

пайда болгон укуктук мамилелер комплексин жөнгө 

салынышына байланышкан, белгилүү көйгөйлөр жа-

на жетишпестиктер орун алууда [9]. Ошондуктан кү-

түлүп жаткан 2021-ж. 28-ноябрында КРдин Жогорку 

Кенешине депутаттарын шайлоолордо, илимий эм-

гектерде көрсөтүлгөндөй, шайлоо жараянын өркүн-

дөтүү үчүн төмөнкү иш-чараларды жүргүзүү зарыл: 

 бардык денгээлдеги шайлоолор бардык субъект-

тер үчүн анык, так жана бирдей катышуу эрежелерди 

түзүү жана шайлоо жараянында мамлекеттик орган-

дардын жана кызматтагы жактардын өз ара аракетте-

нүүсүн, жоопкерчилигин күчөтүү аркылуу жарандар-

дын шайлоо укуктарын толук ишке ашыруу мүмкүн; 

 парламенттик түрдөгү партияларды өнүктүрүү 

максатында укуктук шарттарды түзүү менен парла-

ментаризмди бекемдөө; 

 шайлоолордун уюштуруусун жана каржылоо-

сун, шайлоолордун коопсуздугун жана алардын 

жүрүшүндө тартип бузуулар менен күрөшүүнү жак-

шырткан өзгөртүүлөрду киргизүү. 

Демек жалпысынан шайлоо тутумун реформа-

лоонун азыркы багытын бекемдөө жана турукташты-

руу зарыл. Бул өңүттө шайлоо укугун жана жараян-

дын андан ары өркүндөтүү максатында кыска жана 

узак мөөнөттүү максаттарды, милдеттерди, иш-чара-

ларды ички жана сырткы талдоонун, мониторингтин 

негизинде аныктоо жана иш жүзөгө ашыруу керек. 

Бул багытта өлкөбүздө бир канча документтер 

иштелген. Маселен, 2018-2020-жж. шайлоолор 

жөнүндө КРдин мыйзамдарын өркүндөтүү 

Стратегиясы, укукту колдонуу практиканы, ар 

кандай деңгээлде өткөрүлгөн шайлоолордун 

жыйынтыктарын талдоонун негизинде жазылган. 

Бул документте эл аралык уюмдардын, жарандык 

коомдун мониторинг миссиялык отчетторунда, 

ошондой эле коомдук талкуулардын каты-

шуучуларынын сунуштары эске алынган. Шайлоо-

лорду өнүктүрүү көйгөйлөрү 2013-2017-жж. КРдин 

туруктуу өнүгүүнүн Улуттук стратегиясы ал кездеги 

шайлоо укугун жана жараянынын абалын иликтөөгө 

арналган [6].  

Реформалоонун натыйжасында 2014-ж. 25-апре-

линде шайлоонун жаңы модели бекитилген. Ал калк-

тын бирдиктүү мамлекеттик регистрдин (ЕГРН), 

биометрикалык маалыматтын негизинде 

шайлоочуларды идентификациялоо, автоматтык 

түрдө эсептеген урналарды (АСУ) колдонуу менен 

шайлоочулардын добуштарын автоматтык 

эсептөөнүн негизинде бюллетендерди колдоо 

эсептөөнү текшерүү инструменти катары 

киргизилген. 

Мындай технологиялык моделди тандоонун се-

беби жалпыбызга белгилүү: шайлоо жараянына ише-

нимдин өтө төмөндүгү, республикабыздагы апрель 

революциясы шайлоонун чыныгы, так жыйынтыкта-

ры фальсификациялангандыктан келип чыккан. 

Бүгүнкү күнү шайлоо тутумун өркүндөтүүдө 

шайлоо жыйынтыктарын бурмалаган ыплас техноло-

гиялары менен күрөшүү зарыл: шайлоо күнү бюлле-

тендердин массалык түрдө урналарга ташталышы, 

башка жарандын (жактын) ордуна добуш берүү («ка-

русель»), шайлоо комиссиялардын шайлоонун жый-

ынтыктарын бурмалоого катышуусу, административ-

дик ресурсту колдонуу, шайлоочулардын добушун 

сатып алуу ж.б. 

Бул терс жактарга бөгөт коюу үчүн мамлекети-

бизде бир топ жумуштар жасалган. Маселен, тиеше-

лүү мыйзамдык негиз түптөлүүдө: 2014-ж. 30-

июнунда КРдин мыйзамы «КРдин жарандарын 

биометрикалык каттоо жөнүндө» кабыл алынып, 

жарандарыбыздын биометрикалык маалыматтын 

топтоо иши жүргүзүлгөн. 2015-ж. 9-апрелинде 

КРдин конституциялык мыйзамына өзгөртүүлөр 

жана кошумчалар кабыл алынган «Кыргыз 

Республикасынын Президентин жана Кыргыз 

Республикасынын Жогорку Кеңешинин 

депутаттарын шайлоо жөнүндө» Кыргыз Респуб-

ликасынын Конституциялык мыйзамы. Ага ылайык 

шайлоого жарандар добуш берүү үчүн персоналдуу 

(жеке) жана биометрикалык маалыматтын негизинде 

гана киргизилген. Мындай жаңы тартип (ИИС) өлкө 

башчысын жана парламентке депутаттарды шайлоо-

до 2015-ж. колдонулган. Кийин бул шайлоо модели 

жергиликтүү кеңештерге депутаттарды шайлоодо да 

практикаланган. Тиешелүү өзгөртүүлөр 2016-жыл-

дын 28-декабрында «Кыргыз Республикасынын Кон-

ституциясына өзгөртүүлөрдү киргизүү жөнүндө», 

2016-ж. 31-октябрында «Жергиликтүү кеңештердин 

депутаттарын шайлоо жөнүндө» Кыргыз Республи-

касынын мыйзамдарына киргизилген [2,3,4,5].  

Керектелүүчү техникалык жабдуулардын 

жардамы менен шайлоо күнү ар бир аймактык 

шайлоо комиссиясы добуш берилген маалыматты 

борбордук серверге жөнөтүп турууга мүмкүндүк 

берет. БШК гана эмес, каалоочулардын бардыгы он-

лайн режиминде ар бир шайлоо тилкеси боюнча 

маалымат алууга http://ess.shailoo.gov.kg сайтынан 

карап турууга мүмкүндүк алган: добуш берүүнүн 

жүрүшү, шайлоого жарандардын катышуу пайызын, 

шайлоонун жыйынтыгы. 

Кыргызстанда шайлоо тутумун өркүндөтүүнүн 

дагы бир актуалдуу маселелерине – шайлоочулардын 

тизмеси, шайлоо бүткөндөн кийин талапкерлер 

тизмесинин туруктуулугу, анда гендердик, 

этникалык жана ден соолугунун мүмкүнчүлүктөрү 

чектелген жактардын квоталарынын сакталышы, 

шайлоону жыйынтыктоого байланыштуу. Бул 

багытта белгилүү кадамдар жасалган. Маселен, 

шайлоочулардын тизмесин тактоо үчүн мөөнөтү 60 

күнгө чейин узартылышы; Мамлекеттик каттоо 

кызматы менен КРдин Өкмөтүнүн өз ара иштөөсүн 

жакшыртуу; «Тизме» аттуу шайлоочулардын тизме 

порталын укуктук статусун бекемдөө; порталда 

шайлоочунун бир аймактык шайлоо тилкесинен 

башкага жылуусун көрүүгө шарт берет; жаңы 

отчеттук формалардын киргизилиши; аймактык 

шайлоо комиссиялар шайлоочулардын 

катышуусунун көйгөйлөрүн милдеттүү түрдө эсепке-

учетко алынышы; добуш берген шайлоочулардын 

тизмесин басма түрүндө айкындоо, элге жеткирүү; 

добуш берүү жыйынтыгы менен идентификациялан-

ган жарандардын санын отчеттордун скан-версияла-

ры токтоосуз БШКга жөнөтүү жана сайтта чагыл-

дыруу ж.б.  

Оң жыйынтык катары, мисалы, БШКда атайын 

арыздар үчүн электрондук Реестрдин ачылышы, 

шайлоо субъекттеринин арыз-муундардын 

каралышы БШКда аймактык шайлоо тилкелеринде, 

кабыл алынган чечимдер жана сот актылары менен 

таанышууга мүмкүндүк берет. Бардыгыбызга 

маалым, 2017-ж. май айынан баштап, Мамлекеттик 

каттоо кызматы тарабынан жарандарга 

биометрикалык паспорттор бериле башталган, 

түшүндүрүү иштери жүргүзүлүп, жыйынтыкта 

шайлоочулардын тизмеси такталып, кеңейтилген. 

Демек, КРдеги шайлоо тутумунун жетишкен-

диктерине төмөнкүлөрдү атоого болот: 

a. шайлоо жараянына жаңы технологиялардын 

киргизилиши – биометрикалык көрсөткүчтөр боюнча 

шайлоочуларды идентификациялоо тутуму жана 

автоматтык эсептөө урналарды (АСУ); 

 добуш берүү учурунда жана анын жыйынты-

гын чыгарууда негизги жараяндарды регламентташ-

тыруусу; 

 шайлоо тутумунун реформалары чындык, 

айкындуулук, атааңдаштыктын жогорулашы, инклю-

зивдүү денгээлдин өсүшүнө жарандардын өз 

ыхтияры менен оюун билдирүүгө укуктук жана 

практикалык шарттарды жакшыртуусуна алып 

келиши; 

 азыркы мезгилде «бир шайлоочу – бир до-

буш» принциптин ишке ашуусун байкоого болот, 

анткени биометрикалык идентификация фальсифика-

цияга жол бербейт, аймактык шайлоо комиссиянын 

добуштарды эсептөө боюнча ишмердигин сырттан 

көзөмөлдөө жана талдоо автоматтык башкаруу 

тутумдун жыйынтыгын колго эсептөө менен 

салыштыруу; сайтка кол менен эсептөөнүн 

протоколдорунун графикалык көчүрмөлөрүн 

киргизүү ж.б. добуш берүүнүн жыйынтыгын 

бурмалоого мүмкүнчүлүгүн жокко чыгарат; 

 шайлоо жыйынтыктарын аймактан автомат-

тык башкаруу тутумдан контаксыз КРдин БШКнын 

серверине жөнөтүү жана серверде автоматтык түрдө 

жалпы маалыматтын чагылдырылышы; 

байкоочуларга добуш берүү жыйынтыктары ыкчам 

жеткирилиши, байкоочуларды тиешелүү 

отчеттордун көчүрмөлөрү менен камсыздоо – 

кызыкдар жактардын пайдасына шайлоо 

жыйынтыктарын мыйзамсыз өзгөртүүгө же 

фальсификациялоого жол бербейт.  

Шайлоолордун жүрүшү көрсөткөндөй, Кыргыз-

станда шайлоо тутумун өркүндөтүү дагы бир маселе-

ге байланыштуу – жарандардын, убактылуу 

жашагандардын же чет өлкөдө жашагандардын 

катышуусу төмөн бойдон калууда. Жарандардын кээ 

бир катмарларынын толугураак катышуусу (аскер 

кызматкерлери, соттун чечими чыкканга чейин 

камак жайларда кармалган жактар; ооруканаларда, 

санаторийлерде дарыланып жаткан шайлоочулар) да 

эффективдүүрөөк чараларды колдонууну талап 

кылат.  

http://ess.shailoo.gov.kg/


  

   

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2021 

  

27 

 

 

 

DOI:10.26104/NNTIK.2019.45.557 

Эксперттердин пикиринде, аялдардын, этникалык 

азчылыктардын, мүмкүнчүлүктөрү чектелген жактар, 

КРдин ЖКнын депутаттарын, жергиликтүү кенеш-

терге депутаттарды шайлоодо белгиленген ченемдер 

иш жүзүндө сакталбайт [8, 11, 12]. Шайлоодон 

кийин, депутаттарды каттоодо, бул ченемдер сактал-

байт. Шайлоо тилкелеринде пандус ж.б. мүмкүнчү-

лүктөрү чектелген жактар үчүн каражаттарды орно-

туу жана камсыздоо - актуалдуу маселеге кирет. 

Тилекке каршы, шайлоо жараянына катышуу 

талапкерлердин каржылык жана социалдык абалына 

байланыштуу. Талапкерлердин каржылык ресурста-

рындагы чоң айырмачылык шайлоо жараянынын ка-

тышуучуларында теңсиздикти жаратат. Изилдөөчү-

лөрдүн баамында, чоң маселени партия лидеринин 

жеке каалоосуна ылайык жана талапкерлердин кар-

жылык шартына жараша саясий партиялардан тизме-

ни түзүү эсептелинет. 

«Кара PRдын» мыйзамсыз инструменттерин 

колдонууга бөгөт коюнун таасирдүү 

механизмдеринин жоктугу да практикада 

белгиленет. Мындай учурларда шайлоочулар жалган 

маалыматты шайлоо алдында агитациялык мезгилде 

дуушар болушат жана алардын кийинки ой-пикирин 

билдирүүсүнө таасир көрсөтөт. 

Мындай жагдай саясий партиялар жана талап-

керлердин агитациялык ишмердигинин маселелери 

так аныкталбагандыгын, регламенттештирилбеген-

дигин билдирет. 

Массалык маалымат каражаттарда текшерилбе-

ген, жалган жана ишеничтүү эмес маалымат таркат-

кандыктары үчүн жоопкерчилик маселеси акырына 

чейин чечилбей келе жатат. Мисалы, бул жерде 

«маалыматтык» жана «агитациялык» материалдын 

ортосунда так айырмачылыгынын 

белгиленбегендиги байкалат. Тилекке каршы, кээ 

бир талапкерлердин жана саясий партиялардын 

укуктук маданиятынын төмөндүгү өз таасирин берет. 

Шайлоонун алдында талапкерлердин програм-

маларынын мазмуну терең талдоого, талкууга шай-

лоочулар тарабынан алынбагандыгын белгилөө ке-

рек. Анын негизинде шайлоочулардын тандоосу кө-

бүнчө негизсиз, б.а. талапкерлердин, саясий партия-

лардын ортосундагы программалык чыныгы таймаш 

орун албагандыгын айтууга болот. Шайлоочулар де-

мек программалар тууралуу жетишсиз маалымат 

алышат.  

Эксперттердин баасында, жарандар тандоосун 

аныктоодо аймактык, регионалдык жана кландык 

кызыкчылыктардан улам өз добушун беришет [8, 9, 

10, 11, 12]. Бүгүнкү иштеп жаткан «Саясий 

партиялар жөнүндө» КРдин мыйзамы жеткиликтүү, 

дараметтүү жана атааңдаштыкка туруштук берген 

парламенттик типтеги саясий партиялар үчүн өбөлгө 

түзүп бербейт. Саясий партиялардын жана 

талапкерлердин каржылоосу, шайлоого катышуу 

маселелери боюнча ички партиялык чечимдердин 

кабыл алынышы көмүскөдө болгону шайлоо 

жараянына каржылык ресурстардын, 

шайлоочулардын добуш берүүдө дили менен шайла-

багандыгы эбегейсиз чон таасир көрсөтөөрүнө, негиз 

түзөт. 

Жыйынтыктап айтканда, КРдеги шайлоо туту-

мунун жетишкендиктери бар, ошону менен бирге ан-

дагы жетишпеген жагдайлар да жок эмес. Мамлеке-

тибиз шайлоо тутумун өркүндөтүүгө кадамдарды жа-

соодо, бирок юридикалык терең иликтөөлөр, мый-

замчыгаруу ишмердүүлүк актуалдуу маселе бойдон 

калууда. 2021-ж. 28-ноябрында КРде өтө турган 

ЖКга шайлоолордо шайлоо тутумунун жаңы модели 

эффективдүүлүгүн көрсөтөт. 

